Supliches - 33a Domënia ia por l’ann Ccc
Tres indô s’intenunse tan malsigüda che la vita é sön chësta tera, tan impotënc ch’i sun
defrunt a veres y catastrofes, defrunt ala politica y al’economia che rovënn le monn. 
„Ma sc’i restun frëms, davagnarëise la vita“ dij Gejú.
Al’invocaziun „Söl tru da gní da te“ respognunse: „renforza to popul, Signur.“
1. „Metede averda ch’an ne ves ingianes nia“ amonësc Gejú sü discepui:
I periun por la Dlijia ch’ara s’infides da incundé y da vire zënza tëma la buna noela. (chît)  
Söl tru da gní da te – renforza to popul, Signur.
2. Y sc’i aldis baian de veres y de tumulć, ne stede a se lascé sprigoré! dij Gejú: 
I periun che i popui lasces da combate un cuntra l’ater y che nos instësc chiriunse trus 
de pesc y de reconziliaziun. (chît)  Söl tru da gní da te – renforza to popul, Signur.
3. „Al gnará de gragn spavënc“ insciö descriô Gejú bele inlaota ci che sozed tl dagní.
I periun por i porseghitá, por chi che patësc sot a iniustizies, por chi che aspeta debann do aiüt, ch’ai ne perdes nia le coraje da vire inant. (chît)  
Söl tru da gní da te – renforza to popul, Signur.
4. „Spo podarëise dé testemonianza“ insciö vëiga Gejú le compit de sü discepui.
I periun por nosta comunité, ch’i se porvunse tla vita da vigni de da vire la ciarité cristiana defrunt ai püri, ai arfamá, ai amará, ai debli y sconsolá.
(chît)  Söl tru da gnì da tè – renforza to popul, Signur.
5. I tignun incö la Domënia dla Caritas o la Domënia di Püri sciöche le Papa l'á detlarada.
I periun por l'istituziun dla Caritas de nosta diozeja, ch'ara sides buna da abiné adöm i mesi
ch'ara adora da daidé cun efiziënza y che so aiüt arjunjes chi che á le plü debojëgn. (chît)
(chît)  Söl tru da gnì da tè – renforza to popul, Signur.
6. „Por os indere, ch’i temëis mi inom, jará sö sorëdl dla iustizia“ 
nes á incö impormetü le profet tla pröma letöra:
I periun por nüsc morc ch’ai röies ite tla contentëza y tla liberté eterna. (chît)
Söl tru da gnì da tè – renforza to popul, Signur.
Signur, nosc Dî, alda les supliches de to popul y dëidesse da ti ester al compit 
che tö nes as dé sö a vignun, por Gejú Crist, nosc Signur. Amen.
ACLAMAZIUNS - KYRIE
Signur, tö sas cares che é nostes tëmes, nostes meseries y preocupaziuns
                              

Signur, pieté de nos! o Kyrie eleison!
Signur Gejú Crist, tö os nes fá stersc tl amur y tla ciarité cristiana
                                

Crist, pieté de nos! o Christe eleison!
Signur, tö nes dëides da fá lominé tüa löm dan dala jënt y da porté speranza tla scurité dl monn
                      



Signur, pieté de nos! o Kyrie eleison!
